
Sucesos tráxicos na parroquia de Bembrive 

 

Asalto ao poboado da Fraga, en Bembrive 

Unha veciña maior de Bembrive relatoulle hai máis de vinte anos ao historiador 
local Diego Pérez Davila, que uns militares ou bandoleiros, en definitiva xente 
armada a cabalo, asaltaron o pobo medieval da Fraga, atando aos seus 
habitantes ás casas e aos árbores, fixeron destrozos, e cando se foron, 
deixáronos así, a súa sorte, e unha nena que conseguiu escapar, soltou ás 
persoas e liberounos. 

Este historiador atribúe este suceso á invasión francesa de principios do século 
XIX ou ás tropas portuguesas no 1665. 

En 1808, cando viñeron os reforzos a Vigo desde Tui, moi probablemente 
entraron polo lugar da Fraga, aínda que opina que neste caso debería quedar 
rexistro por escrito, algo máis forte que a tradición oral, ao ser relativamente 
recente. 

Por elo, considera máis atinado pensar que se trataría de feitos ocasionados 
polas tropas portuguesas a finais do ano 1665, durante a guerra pola 
independencia de Portugal. 

 

Unha persoa aparece morta e irrecoñecible en Bembrive  

Nunha partida de defunción do ano 1760 que consta no libro de defuntos da 
parroquia de Bembrive, indícase que unha persoa apareceu tirada, morta de 
malleira, coa cara irrecoñecible, e non tiña bandeira nin natureza, tratándose 
dun corpo brutalmente apaleado ao que se lle deu critiana sepultura, pero 
ninguén sabía quen era. 

 

Estas informacións recolléronse por Diego Pérez Davila (veciño de 
Bembrive) e transcribíronse por Carlos Gómes Costas, encargado do 
servizo de información da Entidade Local de Bembrive, en decembro de 
2023. 


